
				এই পাতাটির মুদ্রণ সংশোধন করা প্রয়োজন। 
আলেকজানদারের আঘাত Qey
কিন্তু এই প্রকারে প্রত্যেক শত্রুর লক্ষ্য হইলেও, তিনি জানু পাতিয়া উপবিষ্ট অবস্থায় নিজেকে সহজেই রক্ষা করিতেছিলেন। অবশেষে একজন ভারতবাসী দুইহন্ত দীর্ঘ একটি তীর ( আমি পূর্বেই উল্লেখ করিয়াছি যে ভারতীয়গণ এই আকারের তীরই ব্যবহার করে ) নিক্ষেপে র্তাহার দক্ষিণ পাশ্বের কিঞ্চিৎ উৰ্দ্ধভাগে আঘাত করিল। ইহাতে প্ৰবলবেগে শোণিত নিৰ্গত হইতে আরম্ভ করিল এবং দক্ষিণ হস্ত দ্বারা এই তীর উৎপাটনে অসমর্থ ও বলশূন্য হইয়া মৃত্যুমুখে পতিত হইবার উপক্ৰম করিলে তাহার হস্ত হইতে অস্ত্ৰ পতিত হইল। ইহাতে যে তীরন্দাজ তাহাকে আহত করিয়াছিল, সে স্বীয় সাফল্যে হৰ্যোৎফুল্ল হইয় তাহার অঙ্গাবরণাদি উন্মোচনার্থ দ্রুতবেগে অগ্রসর হইল। কিন্তু আলেকজান্দারের গাত্রে হস্তাৰ্পণ করিবামাত্র তিনি এই অপমানে এরূপ নিদারুণ কুপিত হইলেন যে, তিনি কথঞ্চিৎ জ্ঞানলাভ করিয়া ও তরবারী উত্তোলন করিয়া তাহার শক্রকে আঘাত করিলেন । এবস্তপ্রকারে তাহার তিনজন আততায়ী তাহার পাশ্বে প্ৰাণত্যাগ করিল এবং তাহার অপর শত্ৰুগণ কিংকৰ্ত্তব্যবিমূঢ় হইয়া রহিল।
ইতোমধ্যে যাহাতে তরবারী হস্তে মৃত্যুমুখে পতিত হইতে পারেন তজন্য তঁহার চৰ্ম্মের সাহায্যে উখিত হইবার চেষ্টাও বিফল হইলে তিনি দক্ষিণ হস্ত দ্বারা বৃক্ষের শাখার উপরে ভর দিয়া দণ্ডায়মান হইবার চেষ্টা করিলেন। কিন্তু তখন তাহার এরূপ শক্তি ছিল না। সুতরাং তিনি পুনর্বার তাহার জানুর উপরে ভর দিতে বাধ্য হইয়া তাহাকে আক্রমণ করিবার জন্য হস্তসঙ্কেতে শক্রকে আহবান করিলেন। অবশেষে নগরের অপর পার্শ্বে পিউসেষ্টাস শক্ৰকে পরাভূত করিয়া, যেস্থানে আলেকজান্দার ছিলেন তথায়

